
Abstract: Wireless communication tools or mobile phone business was established about 20 years ago in Mongolia and it has been difficult to live without cell phones in today’s lifestyle. The current development of the mobile phone service which is one of the main needs was highly contributed by Mobicom, Skytel, Unitel and G Mobile companies. In this research the first three mobile phone service operators were selected to determine customers behaviour, satisfaction, the currentuse and future attitude. According to the first half year report 2017 of Telecommunication Regulatory Committee (TRC), there are 3,786,858 mobile phone customers, more than a number of total population of the country.
Among 283 people who participated in the survey, 5 for every 10 people are customers of Mobicom, 3 of Unitel and 2 of Skytel. According to the survey, being cheaper calls and text messages is the main reason for customers to choose the company. And also reputation of the company, and package discount and promotion are the other factors for selection. Moreover, Mobicom customers are more satisfied because it has the highest reputation, however, Unitel is reliable and socially responsible and has quality ads, good locations for many branches and Skytel customers are the most satisfied because of its products and service types, price, discounts, good connection and quick service.

УДИРТГАЛ
Шуудан, холбооны салбарын нийт орлого 2017 оны эхний улиралд 180.7 тэрбум төгрөг үүнд хүн амаас орсон орлого 120.2 тэрбум төгрөг болж, өмнөх оны мөн үеэс шуудан, холбооны нийт орлого
11.5 (6.8%) тэрбум төгрөг, хүн амаас орсон орлого 0.6 (0.5%) тэрбум төгрөгөөр өсжээ.

Өнгөрсөн жил буюу 2016 оны эхний улирлын байдлаар тус салбарын орлого 2015 оноос хоёр орчим тэрбум төгрөгөөр буураад буюу салбарын хувьд өсөлтгүй жил байсан бол 2017 онд тус салбарын орлого ийнхүү 7 орчим хувиар өсчээ.
Суурин утасны цэгийн тоо 2017 оны эхний улиралд 275.2 мянган ширхэг, кабелийн телевиз хэрэглэгчид 440.7 мянга болж өмнөх оны мөн үеэс суурин утасны цэг 23.7 (9.4%) мянган
ширхэг, кабелийн телевиз хэрэглэгчид 61.4 (16.2%) мянгаар нэмэгдсэн байна. Үүнд гурвалсан
үйлчилгээ үзүүлж буй байгууллагын хэрэглэгчид болон агаарын олон сувгийн тоон телевизийн дамжуулах үйлчилгээ нэмэгдсэн нь голлон нөлөөлсөн талаар тайланд дурджээ.
Үүрэн утас хэрэглэгчид 2017 оны эхний улиралд давхардсан тоогоор 3.4 сая болж, өмнөх оны мөн үеэс 408.3 (13.6%) мянгаар өссөн байна. Гэхдээ 3.4 сая нь 2014-2015 онтой харьцуулахад буурсан үзүүлэлт юм.
2016 оны зургаадугаар сарын 30-ны байдлаар гар утас хэрэглэгч 3.1 сая байсан бөгөөд үүний 2 сая орчим нь ухаалаг утас ашигладаг. Түүний дотор Android үйлдлийн системтэй нь 1.7 сая, iOS 230 мянган хэрэглэгч байгаа талаар Харилцаа Холбооны Зохицуулах Хорооны тайланд дурдсан байдаг билээ.
Манай оронд үүрэн холбоо 20 жилийн өмнө нэвтэрч, анхдагч нь Мобиком корпораци болсон билээ. Үүрэн холбооны Мобиком, Скайтел, Юнител компаниуд дараах байдлаар үүсэн байгуулагджээ.

Үүнд: Мобиком корпораци нь 1996 онд үйл ажиллагаагаа эхлүүлсэн хамгийн анхны үүрэн холбооны оператор Монгол-Японы хамтарсан хөрөнгө оруулалттай уг компанийг Монголын Newcom group, Японы Sumimoto компаниуд хамтран байгуулсан. 2011 он 4 дүгээр сард Монгол Улсын харилцаа холбооны салбарт анх удаа ISO 9001:2008 стандартыг нэвтрүүлжээ.
Скайтел групп нь Скайтел нь үүрэн телефон холбооны 2 дахь оператор болон 1999 оны 3 сарын 25-нд үйл ажиллагаагаа эхлүүлсэн..2010 онд 100 хувь үндэсний хөрөнгө оруулалттай компани болсон 2012 онд “Скай Си энд Си” ХХК, “Скайнэтворк” ХХК, “Улаанбаатар Синема” ХХК, “Телемакс” ХХК зэрэг компанийг нэгтгэн өргөжиж Скайтел групп болсон.
Юнител групп нь Юнител компани 2006 онд 3 дахь үүрэн телефоны оператор болон байгуулагдсан.
2011 онд Юнител группийг байгуулсан. 2010 онд 100 хувийн Мрнгрлын хөрөнгө оруулалттай
компани болсон.

Японы хөрөнгө оруулалттай Mобиком корпорафи нь олон улсын чанарын стандарт нэвтрүүлснээрээ энэ салбартаа мөн анхдагч болсон байна. Скайтел групп 1999 онд буюу Мобиком корпорациас 3 жилийн дараа үүрэн холбооны зах зээлд нэвтэрч Юнител группийг зах нээлд үйл ажиллагаагаа эхлэх хүртэл зах зээлийн чамгүй хувийг эзэлж байв. Юнител групп 2006 онд буюу монголчууд үүрэн холбоо хэрэглэж эхэлснээс 10 жилийн дараа зах зээлд нэвтэрсэн хэдий ч арваад жилийн дотор өөрийн гэсэн олон хэрэглэгчтэй нэр хүндтэй операторын нэг болжээ. Эдгээр нэр бүхий 3 компани монголын зах зээлд хэрэглэгчийн харилцаа холбооны чухал хэрэгцээг хангаж ирсэн бөгөөд хоёр нь 100 хувийн үндэсний хөрөнгө оруулалттай компани болж чадсан байна. Мобиком корпораци Монгол Улсын харилцаа холбооны салбарт анх удаа ISO 9001:2008 стандартыг нэвтрүүлжээ.

Харилцаа холбооны зохицуулах хорооны (ХХЗХ) 2017 оны эхний хагас жилийн тайлангаас үзэхэд улсын хэмжээнд үүрэн холбоо хэрэглэгчийн тоо 3.786.858 болж, нийт хүн амын тооноос давсан үзүүлэлттэй байв. Тухайн үед манай хүн амын тоо 3.119.935 /2017 он/ байснаас үзэхэд нэг хэрэглэгч 1-2 үүрэн холбоогоор үйлчлүүлдэг нь харагдаж байна. Түүнчлэн 2017 онд хэрэглэгчийн тоо өмнөх жилээс 21%-иар өсчээ.71
Үүрэн холбооны хэрэглэгчдийн дунд тоон судалгааны аргыг ашиглан түүвэр судалгааны аргаар хэрэглэгчийн сэтгэл ханамжийн судалгааг (2017 оны 11 дүгээр сар) явуулав. Үүрэн холбооны операторуудын хэрэглэгчдийн дунд үндсэн 10 асуулт, судалгаанд оролцогчийн хувийн мэдээлэл бүхий 6 асуултаар судалсан.
Судалгаанд Чингэлтэй дүүргийн татварын хэлтэс, Тэди буюу Мобикомын төв салбар, Скайтелийн салбар төв, ШУТИС, МУИС-ийн оюутнууд, “Сонгдо” эмнэлэг, “UBH center”-т үйл ажиллагаа эрхэлдэг газрууд, SICA судалгааны компани, Хасбанкны салбар, Гэрлэх ёслолын ордон зэрэг байгууллагын ажилтнууд оролцсон. Нийт 283 оролцогч хамрагдсан.
II. ҮҮРЭН ТЕЛЕФОН ХЭРЭГЛЭГЧДИЙН СУДАЛГАА

А. Хэрэглэгчдийн үүрэн холбооны операторын сонгосон байдал, зах зээлд эзлэх хувь, ярианы ачаалал, мессежний тоо

71 Харилцаа холбооны зохицуулах хороо, http://www.crc.gov.mn/l/m/0/4R

Мобиком, Скайтел, Юнител компаниудын хэрэглэгчдийн тоо, оператор сонголт, сүлжээн доторх болох сүлжээнээс гарч буй ярианы ачаалал, илгээсэн мессежний тоо, дата хэрэглэгчийн тоо зэрэг үзүүлэлтийг хоёрдогч эх сурвалжийг ашиглан доорх байдлаар судалснаас гадна хэрэглэгчийн одоогийн хэрэглээ, сэтгэл ханамж, цаашдын хандлага зэргийг тоон судалгааны асуулгын арга ашиглан судалсан болно.
2017 оны байдлаар үүрэн холбооны хэрэглэгчид ямар операторыг сонгон үйлчлүүлж байгааг үзвэл хамгийн өндөр буюу 37.5%-ийг Мобиком, удаах нь Юнител 35.3%-ийг эзэлж байна. Түүнчлэн ХХЗХ- ны тайлангаас харахад сүүлийн 3 жилд Мобиком хэрэглэгчийн тоо буурч, Юнител хэрэглэгчийн тоо өсчээ. Үүнээс үзвэл Юнител 10 жилийн дараа зах зээлд нэвтэрсэн боловч хэрэглэгчийг татах маркетингийн үйл ажиллагаа эрчтэй байгааг харуулж байна.
Зураг1. Хэрэглэгчдийн сонголт
Хэрэглэгчдийн үүрэн холбооны операторыг сонгон үйлчлүүлж буй байдал

Жи-мобайл

Дээрхи үзүүлэлтээс харахад Юнител компани нь хэрэглэгчдэд чиглэсэн урамшуулал сурталчилгаа нь харьцангуй давуу байсныг илтгэж болох юм. Жи-мобайлын хувьд зах зээлд хожуу нэвтэрснээс гадна хөдөө орон нутагт сүлжээ сайн баридаг гэсэн давуу талаас нь хөдөө орон нутгийнхан л түлхүү хэрэглэж байгаагаас зах зээлд эзлэх хувь нь хамгийн бага байх үндэслэлтэй.
Урьдчилсан төлбөрт хэрэглэгчдийн эзлэх хувь 85.5 буюу ихэнх хэсгийг эзэлж, дараа төлбөрт хэрэглэгч 11.4 хувийг бүрдүүлж байгаа нь ихэнх хэрэглэгч төлбөрийг урьдчилан хийх сонирхолтой байгааг харуулж байна. Мөн сүүлийн үед хосолсон төлбөрт үйлчилгээ зах зээлд нэвтэрч эхэлж байгаа бөгөөд энэ нь дараа төлбөрт хэрэглэгчийн төлбөр хэт өндөр гардаг, задгай тариф өндөр байдагтай холбоотой гэж үзэж болно.
Зураг2. Төлбөрийн нөхцөлөөр
Зах зээлд эзлэх хувь
/Хэрэглэгчийн төлбөрийн нөхцөлөөр /
Хосолсон
төлбөрт,

Доорхи хүснэгт1.ээс харахад 2014 оныг 2017 онтой харьцуулбал сүлжээн доторх ярианы ачаалал 9.04%-иар буурсан байна. Энэ нь хэрэглэгчдийн сонголт, үүрэн операторуудын бүтээгдэхүүний өргөжилттэй ихээхэн хамааралтой юм.

Хүснэгт1. Үүрэн сүлжээн доторх ярианы нийт ачаалал /сая минут/

	2014.06.30
	4056.5

	2015.06.30
	3814.2

	2016.06.30
	3691.6

	2017.06.30
	3689.5



Доорхи зургаас харахад 2014 оныг 2017 онтой харьцуулбал сүлжээнээс гарч буй ярианы нийт ачаалал
0.55 хувиар буурсан байна.

Зураг3. Үүрэн операторуудын сүлжээнээс гарч буй нийт ярианд эзлэх хувь

Доорхи хүснэгтнээс харахад үүрэн телефоны нийт ачааллын талаас илүү хувийг /53.54%/ Мобиком эзэлж байна. Үүнээс үзэхэд Юнител хэрэглэгчдийн тоо Мобиком хэрэглэгчдийн тоотой дүйцэхүйц байсан хэдий ч ашиглалтын хувьд хангалтгүй байгаа нь харагдаж байна. Скайтелийн ярианы ачааллыг хэрэглэгчийн тоотой харьцуулахад бага буюу 6.2% байна.
Хүснэгт2. Үүрэн сүлжээн доторх ярианы ачаалал, /операторын эзлэх хувиар/

	Нэрс
	2017.06.30

	Мобиком
	53.54%

	Скайтел
	6.22%

	Юнител
	32.64%

	Жи-Мобайл
	7.6%

	Нийт
	100%


2017 оны байдлаар үүрэн телефоны гарах ярианы ачааллын хувьд Юнител хамгийн өндөр үзүүлэлттэй буюу нийт ачааллын 36.7%-ийг эзэлж байгаа бөгөөд Мобиком групп 32.4%-иар удаалж, Скайтел 19.9 хувийг эзэлжээ.
Хүснэгт3. Үүрэн сүлжээнээс гарах ярианы ачаалал, /операторын эзлэх хувиар/

	Мобиком
	32.43%

	Скайтел
	19.94%

	Юнител
	36.71%

	Жи-Мобайл
	10.92%

	Нийт
	100%



Хүснэгт4. Үүрэн холбоогоор илгээсэн мессеж /сая мессеж/

	2014.06.30
	2045

	2015.06.30
	2149

	2016.06.30
	1256

	2017.06.30
	1246



2014 оныг 2017 онтой харьцуулахад илгээсэн нийт мессежний тоо 39%-иар буурчээ. Энэ нь дата хэрэглээ өссөнтэй холбоотой байна. Дата хэрэглээ өсөхийн хэрээр илгээсэн мессежний тоо буурах хандлага ажиглагдав. Нэг хэрэглэгч сард дунджаар 42 мессеж илгээдэг гэж үздэг байна.
Мөн дата хэрэглэгчдийн тоо өсч байна. 2016.06.30ны байдлаар дата хэрэглэгчдийн тоо 8333 байсан бол 2017.06.30ны өдрийн байдлаар 12517 болж өссөн үзүүлэлттэй байна. 2017 оныг 2016 онтой харьцуулахад дата хэрэглэгчийн тоо нэг жилийн хугацаанд 66.5%-иар буюу 4184 хэрэглэгчээр өссөн байна. Энэ нь сошиал мэдээ түгэн дэлгэрэх явдал нэмэгдсэн, үүрэн холбооны операторууд хэрэглэгчдэд зориулан өндөр хурдны дата үйлчилгээг нэвтрүүлсэнтэй холбоотой.
Дээрхи зураг болон хүснэгтүүдийг нэгтгэн дүгнэхэд үүрэн телефон хэрэглэгчдийн хандлага өөрчлөгдөж байгаа бөгөөд тэд утсаар ярих, мессеж бичихээс илүүтэйгээр дата хэрэглээгээ ихэсгэсэн байгаа нь харагдаж байна. Энэ нь дэлхий нийтээрээ сошиал орчинд нэгдэж байгаагийн нэг том илрэл юм. Зарим нэгэн судлаачдын судалснаар нэг хэрэглэгч өдөрт доор хаяж 2-3 цагийг сошиал орчинд өнгөрүүлж байгаа тухай дурьдсан байдаг.
Үүрэн холбооны хэрэглэгчдийн дунд тоон судалгааны аргыг ашиглан түүвэрлэх маягаар хэрэглэгчийн сэтгэл ханамжийн судалгааг (2017 оны 11 дүгээр сар) явуулав. Үүрэн холбооны операторуудын хэрэглэгчдийн дунд үндсэн 10 асуулт, судалгаанд оролцогчийн хувийн мэдээлэл бүхий 6 асуултаар судалсан.
Судалгаанд Чингэлтэй дүүргийн татварын хэлтэс, Тэди буюу Мобикомын төв салбар, Скайтелийн салбар төв, ШУТИС, МУИС-ийн оюутнууд, “Сонгдо” эмнэлэг, “UBH center”-т үйл ажиллагаа эрхэлдэг газрууд, SICA судалгааны компани, Хасбанкны салбар, Гэрлэх ёслолын ордон зэрэг байгууллагын ажилтнууд оролцсон. Нийт 283 оролцогч хамрагдсан.
График1. Судалгаанд оролцогчдын амьдардаг дүүрэг

Нийт оролцогчдыг байршлаар нь харьцуулбал Баянзүрх дүүргийн оролцогчид 34.6%
(98) байгаа нь бусад дүүрэгтэй харьцуулахад хамгийн их байна. Судалгаанд хамгийн цөөн иргэн оролцсон дүүрэг Сонгинохайрхан бөгөөд 8.8% (25) байв.

График2. Судалгаанд оролцогчдын өрхийн нэг сарын орлогын түвшин /төг./

Насны хувьд 18-25насныхан их хувийг эзэлж байсан. График3. Насны ангилал

Судалгаанд оролцогчдын 38,2% нь эрэгтэй, 61,8% эь эмэгтэй байв. Боловсролын түвшингээр нь авч үзвэл
График4. Боловсролын түвшин

График5. Ажил эрхлэлтийн байдал

Оролцогчдын тоо болон өрхийн дундаж орлогын түвшнийг /төг./ байршлаар харуулахад дараах байдалтай байна. Үүнд:
Оролцогчдын тоо болон өрхийн дундаж орлогын түвшнийг /төг./ байршлаар харуулахад дараах байдалтай байна. Үүнд:

График6. Судалгаанд оролцогчдын тоо болон өрхийн дундаж орлогын түвшин
46
35
27
23
11
15
17
7	7
3
0
СҮХБ ААТ АР	Б АЯН Г О Л Д ҮҮР Э Г		Б АЯН З ҮР Х		С ОНГ ИНО	ХАН - У У Л Д ҮҮР Э Г	Ч ИНГ ЭЛ Т ЭЙ Д Ү Ү Р Э Г		Д ҮҮР Э Г	ХАЙ Р ХАН Д ҮҮР Э Г		 Д ҮҮР Э Г
5,000.0-1,000.0	1,000.0-2,000.0	2,000.0-аас дээш






14	14
11
16	15






11	11

Судалгаанд хамрагдсан иргэдийн 44.2% нь нэг сард 1000.0-2000.0 мян.төг; 39.9% нь 500.0-1.000.0 мян.төг; 15.9%-ийг 2.000.0 мян.төг-өөс дээш өрхийн орлоготой иргэд тус тус байна. Байршлаар үзэхэд Улаанбаатар хотын Баянзүрх дүүргийн иргэдийн өрхийн орлогын түвшин бусад дүүргээс өндөр гарсан нь судалгаанд мөн дүүргээс түлхүү оролцсонтой холбоотой гэж үзэв.

В. Мобиком, Скайтел, Юнителийн үйлчлүүлэгчдийн хэрэглээний байдал

Судалгаанд хамрагдсан 283 оролцогчийг үүрэн холбооны операторыг хэрэглээний байдлаар нь авч үзвэл судалгаанд хамрагдсан 10 иргэн тутмын 5 нь Мобиком, 3 нь Юнител, 2 нь Скайтел компанийн хэрэглэгч байна. Энэ үзүүлэлтээс үзвэл Мобикомын хэрэглэгч түлхүү хувийг эзлэх бөгөөд энэ нь анхдагч оператор учир нэр хүнд сайтай, сүлжээ сайн барьдаг зэрэг олон хүчин зүйлтэй холбоотой гэж үзсэн.
Судалгаанд оролцогчдын 137 буюу 48% нь дараа төлбөрт, 125 буюу 44% нь урьдчилсан, 21 буюу 8% нь хосолсон үйлчилгээг сонгон хэрэглэдэг ажээ.
Үүрэн холбооны операторын хэрэглэгчдийг харьцуулж үзэхэд үйлчилгээ тус бүрт Мобикомын хэрэглэгчдийн тоо олон байгаа нь тус операторыг хэрэглэгчид судалгаанд оролцогчдын 64% хувийг /доорхи хүснэгт/ бүрдүүлж байгаатай холбоотой байна гэж үзэв. Үүнд:
График7. Төлбөрийн нөхцлөөр нь

Нийт оролцогчийн 34% нь үүрэн холбооны операторыг 8-12 жил хэрэглэсэн, 25% нь
4-7 жил, 20.8% нь 1-3 жил, 20.2% нь 13-20 жил хэрэглэсэн байна. Үүнд:

График8. Хэрэглэсэн жил

Нийт судалгаанд оролцогчдын хүрээг харахад үүрэн холбооны операторыг сонгож хэрэглэхдээ харьцангуй үнэнч, олон жил хэрэглэх хандлага илэрч байна. Үүнд:
График8. Хэрэглэсэн жил /оператор тус бүрээр /1-3 жил

Энэхүү судалгаанд хамрагдсан иргэдийн хэрэглэдэг үүрэн холбооны оператор болон хэрэглэсэн жилээр харьцуулан харахад Мобикомын хэрэглэгчид 8-аас дээш жил хэрэглэсэн үнэнч хэрэглэгч олон байгаа нь ажиглагдаж байна. График 10аас харахад хэрэгэлэгчдийн 23,44% нь анх барьж байсан дугаар, хэрэглэж дадсан амар хялбар үзүүлэлтүүдтэй хамааруулж ойлгож болохоос гадна хүснэгт7 дээр дурьдсанчлан Мобикомын хэрэглэгчдийн 70% нь дараа төлбөрт хэрэглэгч байгаа нь Мобикомын хэрэглэгчид үнэнч байгаа нь харагдаж байна. Харин Юнителийн хувьд 4-7 жил ашигласан хэрэглэгч олон байгаа нь зах зээлд ажилласан 10 жилийн хугацаанд шинэ хэрэглэгчийг татаж, улмаар үнэнч хэрэглэгчийг бий болгож байгаа нь харагдаж байна.

Хэрэглэгч тухайн операторыг сонгон үйлчлүүлдэг шалтгааныг үзвэл дараах байдалтай
байна.

График9. Үйлчлүүлдэг шалтгааннэр хүнд

урамшуулал хөнгөлөлт

Судалгаанаас үзэхэд яриа болон мессежний тариф хямд байх нь үүрэн холбоог сонгох үндсэн шалтгаан болж байна. Мөн байгууллагын нэр хүнд, багцын урамшуулал хөнгөлөлт нь үүрэн холбооны операторыг сонгоход мөн нөлөөлдөг байна.
Судалгаанд хамрагдсан иргэдээс сонголтод байхгүй бусад хариулт өгсөн 64 хэрэглэгчийн тухайн операторын яагаад сонгосон шалтгааныг үзэхэд “анх хэрэглэсэн дугаар”, “хэрэглэж дадсан” гэсэн тус бүр 15 хүн байна. Тэгэхээр ийм шалтгаанууд нь хэрэглэгчийн оператор сонголтод нөлөөлдөг ажээ. Энэ нь үүрэн холбооны үйлчилгээг хэрэглэж хэвших нь өөр үүрэн холбооны операторыг сонгохгүй байхад зохих хэмжээгээр нөлөөлдөг байна. Мөн гэр бүл, ойр дотны хүмүүсээс шалтгаалан бусад операторыг сонгон хэрэглэдэггүй иргэд 10 буюу 15.6% байв.
График10. Сонгон үйлчлүүлэх болсон шалтгаан гэсэн асуултад нээлттэй хариултыг нэгтгэсэн болно

III. Үүрэн холбооны оператораар үйлчлүүлэгчдийн сэтгэл ханамжийн судалгаа
Хэрэглэгчдийн сэтгэл ханамжийг дор дурдсан баллын системээр үнэлж үзэв.
9.00 – 10.00	Хэрэглэгч сэтгэл ханамж маш өндөр

7.00 – 8.00	Хэрэглэгч сэтгэл ханамжтай, санаа зовох зүйл бага байдаг.

5.00 – 6.00	Хэрэглэгч сэтгэл ханамж хэвийн, цаашид нэмэгдүүлэх

3.00 – 4.00	Хэрэглэгч сэтгэл ханамж тааруу

> 2.99  Хэрэглэгч сэтгэл ханамжгүй байгааг илэрхийлнэ.



Зураг4. Хэрэглэгчийн сэтгэл ханамжийн үнэлэмж
2
8
10


Үүрэн холбооны оператораар үйлчлүүлэгчдийн сэтгэл ханамжийг үндсэн 1 бүлгийн 10 үзүүлэлтээр үнэлүүлэхэд судалгаанд оролцогчдын үүрэн холбооны операторт өгсөн ерөнхий сэтгэл ханамж нь
6.64 буюу хэрэглэгчдийн сэтгэл ханамж хэвийн бөгөөд цаашид нэмэгдүүлэх шаардлагатай үзүүлэлт гарсан.
Сэтгэл ханамжийн түвшин Unitel (7.07) болон Skytel (6.9)-ийн хэрэглэгчдийн хувьд	харьцангуй өндөр байна.
Мобиком (6.29)-ын үйлчлүүлэгчид бусад үүрэн холбооны үйлчлүүлэгчдээс сэтгэл ханамж багатай байв.
Зураг5. Хэрэглэгчдийн сэтгэл ханамж
7.07
6.90
6.29
6.64



Хүснэгт5. Хэрэглэгчдийн сэтгэл ханамжийн үзүүлэлтийг оператор тус бүрээр үзвэл дараах байдалтай байна. Үүнд:Mobicom
Unitel
Skytel


	Үзүүлэлтүүд
	Mobicom
	Unitel
	Skytel

	Нэр хүнд
	7.41
	7.37
	6.50

	Найдвартай байдал
	6.91
	7.31
	7.21

	Нийгмийн хариуцлага
	6.28
	7.27
	5.98

	Реклам, сурталчилгаа
	7.21
	7.93
	6.69

	Бүтээгдэхүүн үйлчилгээний үнэ
	5.28
	6.77
	7.75

	Бүтээгдэхүүн үйлчилгээний төрөл олон
	4.77
	6.97
	7.46

	Хөнгөлөлт, урамшуулал
	4.77
	6.97
	7.46

	Сүлжээ барих байдал
	5.98
	6.58
	6.69

	Оновчтой байршил, олон салбартай
	6.70
	7.18
	6.65

	Түргэн шуурхай үйлчилгээтэй
	6.19
	6.24
	6.92


Сэтгэл ханамж өндөр	[image: ] Сэтгэл ханамж бага


Дээрх хүснэгтээс үзвэл Мобиком хамгийн өндөр нэр хүндтэй байна. Юнител найдвартай, нийгмийн хариуцлага сайтай, реклам	сайтай,	оновчтой байршил, олон

салбартай; Скайтел бүтээгдэхүүн үйлчилгээний нэр төрөл, үнэ, хөнгөлөлт урамшуулал, сүлжээ барих байдал, түргэн шуурхай үйлчилгээ зэрэгт нь хэрэглэгч хамгийн өндөр ханамжтай байдаг байна.
Түүнчлэн судалгаанд хамрагдсан эрэгтэй, эмэгтэй оролцогчдын сэтгэл ханамжийн түвшинг харьцуулахад нэр хүнд, найдвартай байдал, реклам сурталчилгаа гэсэн үзүүлэлтүүдэд нийт хэрэглэгчийн сэтгэл ханамж өндөр гарсан байна. Үүнээс харахад эмэгтэйчүүд тухайн компанийн реклам сурталчилгаанд илүү автдаг бөгөөд нийгмийн нэр хүнд хамгийн их нөлөөлөлтэй байдаг нь харагдаж байна. Харин үүрэн холбооны операторуудын нийгмийн хариуцлагад эрэгтэй оролцогчид сэтгэл ханамж харьцангуй бага байдаг бол эмэгтэй оролцогчдын хувьд хөнгөлөлт урамшуулал болон бүтээгдэхүүн үйлчилгээний хувьд сэтгэл ханамж бага байдаг ажээ. Үүнд:


График11. Сэтгэл ханамжийн нөлөөлөл/хүйсээр/

Судалгаанаас үзэхэд Юнителийн үйлчлүүлэгчдийн сэтгэл ханамж ерөнхий дунджаас дээгүүр байгаа бол Мобиком-ын үйлчлүүлэгчэд хэвийн гэж үзсэн бөгөөд Скайтелийн үйлчлүүлэгчдийн сэтгэл ханамж дунджаас доогуур байна.
А.Хэрэглэгчдийн цаашдын хандлага
Судалгаанд оролцогчдын 89 хувь нь одоо хэрэглэж буй үүрэн холбооны операторыг үргэлжлүүлэн хэрэглэх бөгөөд 11 хувь нь цаашид хэрэглэх сонирхолгүй гэжээ.
Судалгаанд хамрагдсан 283 хүнээс өмнө хэрэглэж байсан операторыг солих болсон шалтгааныг 130 хүн хариулсан бөгөөд эдгээрийн 26.9% буюу 35 нь үнэ тарифаас шалтгаалан өөрийн хэрэглэж байсан үүрэн холбооны операторыг сольсон байна. Харин дугаараа зарсан, урамшуулал хөнгөлөлт, яриа, мессежний үнэ тариф өндөр гэсэн шалтгаанаар ердөө 10 хүн дугаараа сольжээ.
Нийт хэрэглэгчдийн 57% нь урьд нь өөр үүрэн холбооны операторыг ашиглаж байсан, 43% нь өмнө нь хэрэглэж байсныгаа хэрэглэж байгаа ажээ.
Хэрэглэгчдийн өмнөх үүрэн холбооны оператороо солих болсон нь дараах шалтгаантай байна. Үүнд:

График12. Оператороо солих болсон шалтгаан

Хэрэглэгч үүрэн холбооны оператораас ямар үйлчилгээ, хөнгөлөлт урамшуулал авахыг хүсдэг талаар дараах хариултыг өгсөн байна. Үүнд:
График13. Авахыг хүссэн хөнгөлөлт, урамшуулал
50.00%
40.00%
30.00%
20.00%
10.00%
0.00%
21.00%
19.18%
4.11%
9.59%
Ярианы тарифын		Дата багц	Төлбөр тариф, хямд		Урамшуулал,	Багцын сонголтыг хөнгөлөлт	үйлчилгээнээс болж		хөнгөлөлт/ loyalty		нэмэгдүүлэх
карт
46.12%

Судалгаанд оролцогчдын 64 нь дээрх асуултад хариулаагүй бөгөөд хүмүүсийн хамгийн их хүсч байгаа нь дата багцын үйлчилгээ (46.1%) байв. 21% нь ярианы тарифыг хөнгөлүүлэх, 19.2% нь төлбөр тариф, үнэ хямд байх, үлдсэн 4,1% нь үнэнч хэрэглэгчийн урамшуулал, лояалти карттай болохыг хүсдэг байна.
ДҮГНЭЛТ
1. Монголчуудын хэрэглээнд үүрэн холбооны үйлчилгээ нэвтэрснээс хойшхи 20 жилийн хугацаанд гар утас хүмүүсийн амьдралд салшгүй нэгэн хэрэглээ болж чадсан бөгөөд үүнд нэр бүхий операторууд чухал үүрэг гүйцэтгэж ирсэн байна. Үүний тулд Мобиком корпораци харилцаа холбооны салбарт анх удаа ISO 9001:2008 стандартыг нэвтрүүлсэн нь үйлчилгээний чанарыг дээшлүүлэхэд чухал хувь нэмэр болж, өрсөлдөгч байгууллагуудын үйл ажиллагаанд эерэг нөлөө үзүүлсэн байна.
2. 2017 оны байдлаар үүрэн холбооны хэрэглэгчдийн тоогоор 37.5%-ийг Мобиком, удаах нь Юнител 35.3%-ийг эзэлж байна. Гэхдээ сүүлийн 3 жилд Мобиком хэрэглэгчийн тоо буурч, Юнител хэрэглэгчийн тоо өсчээ. Үүнээс үзвэл Юнител 10 жилийн дараа зах зээлд нэвтэрсэн боловч хэрэглэгчийг татах маркетингийн үйл ажиллагаа эрчтэй байгааг харуулж байна.
3. Судалгаанд хамрагдсан 10 иргэн тутмын 5 нь Мобиком, 3 нь Юнител, 2 нь Скайтел компанийн хэрэглэгч байна. Энэ үзүүлэлтээс үзвэл Мобикомын хэрэглэгч түлхүү хувийг

эзлэх бөгөөд энэ нь анхдагч оператор учир нэр хүнд сайтай, сүлжээ сайн барьдаг зэрэг олон хүчин зүйлтэй холбоотой.
4. Судалгаанаас үзэхэд Мобикомын хэрэглэгчдээс 8-аас дээш жил, Юнителийн хувьд 4-7 жил зөвхөн тухайн оператораар үйлчлүүлж буй үнэнч хэрэглэгч олон байгаа нь шинэ хэрэглэгчийг татаж, улмаар үнэнч хэрэглэгчийг бий болгож байгаа нь харагдаж байна. Ялангуяа зах зээлд нэвтрээд 10 жил болж буй Юнител компанийн хувьд сайн үзүүлэлт юм.

5. Сүүлийн үед дата хэрэглээ эрс өссөнтэй холбоотойгоор илгээх мессежийн тоо буурах хандлагатай болжээ. Тухайлбал 2017 онд дата хэрэглэгчийн тоо өмнөх жилээс 66.5%- иар өссөн байна. Мөн дата хэрэглэгчийн тоо өссөн нь сошиал мэдээлэл нэмэгдсэн, үүрэн холбооны операторууд хэрэглэгчдэд зориулан өндөр хурдны дата үйлчилгээг нэвтрүүлсэн зэрэгтэй холбоотой.
6. Үүрэн холбооны операторуудын үйлчлүүлэгчдийн сэтгэл ханамжийн түвшин нь тухайн үзүүлэлтэд өгч буй ач холбогдлоос бага гарсан нь тухайн операторууд үйлчүүлэгчдийнхээ хүлээлтэд нийцсэн бүтээгдэхүүн, үйлчилгээг тэр бүр санал болгож чадахгүй байгааг харуулж байна.


НОМ ЗҮЙ
Хэвлэмэл эх сурвалж:
1. Харилцаа холбооны зохицуулах хорооны тайлан; 2017.06.30
2. Г.Мөнхбаясгалан “Хэрэглэгчийн зан төлөв”, УБ, 2008
3. Ц.Ганцэцэг “Хэрэглэгчийн судалгаа хийх аргачилсан зөвлөмж”, УБ, 2012 Цахим эх сурвалж:
http://www.crc.gov.mn/file/newfile/10.pdf http://www.crc.gov.mn/file/newfile/11.pdf http://www.Mobicom.mn http://www.unitel.mn http://www.skytel.mn http://www.crc.gov.mn/l/m/0/4R

